2019-жылдын январь-декабрь айларына Кыргыз Республикасынын 
социалдык-экономикалык өнүгүүсүнүн жыйынтыктары жөнүндө  
маалымат (оперативдик маалымат)                           
Отчеттук мөөнөт ичинде Кыргыз Республикасынын Эмгек жана социалдык өнүгүү министрлиги (мындан ары - Министрлик) тарабынан туруктуу негизде калктын жана социалдык жактан корголбогон категориядагы жарандардын (турмуштук оор кырдаалда турган үй-бүлөлөр жана балдар, ден соолугунун мүмкүнчүлүгү чектелген адамдар (ДМЧА), улгайган жарандар) абалын жакшыртууга багытталган иштер мамлекеттин реалдуу мүмкүнчүлүктөрүн эске алуу менен жүргүзүлгөн.                                  
Мамлекеттик жөлөкпулдар. 2020-жылдын 1-январына карата мамлекеттик жөлөкпулду   алуучулардын саны 563,6 миң адамды түздү. “Үй-бүлөгө көмөк” - 16 жашка чейинки балдары бар муктаж жарандарга (үй-бүлөлөргө) ар айлык жөлөкпул алуучулардын саны – 308,7 миң  адамды түздү. Балдары бар, аз камсыз болгон үй-бүлөлөргө ай сайын берилүүчү жөлөкпул (өткөөл мезгилдин алкагында) алуучулардын саны (АҮСЖ) - 9 адамды түздү.  “Социалдык жөлөкпул” - пенсиялык камсыз кылууга укугу жок адамдарга ар айлык жөлөкпул алуучулар – 93,1 миң адамды түздү. Бала төрөлгөндө бир жолку жөлөкпул «балага сүйүнчү» алуучулар – 161,8 миң адамды түздү.         
Жалпысынан республика боюнча “үй-бүлөгө көмөк” жөлөкпулдун орточо өлчөмү 871,2  сомду түздү. АҮСЖ орточо өлчөмү 984,4 сомду түздү. Социалдык жөлөкпулдун орточо өлчөмү 3029,9 сомду түздү.                                  
“Балага сүйүнчү” жөлөкпул 2018-жылдын 1-январынан тартып жаны торолгон бардык балдарга 4000 (төрт миң) сом өлчөмүндө чектелет.       
Мамлекеттик жөлөкпулдарды төлөөгө республикалык бюджеттин каражатынан жалпы   суммасы 7530,5 млн.сом (өсүш - 15,4%) акча каражаты каржыланган, алардын ичинен “үй-бүлөгө көмөк” жөлөкпулду төлөөгө 2930,9 млн.сом, АҮСЖ - 471,3 млн.сом, социалдык жөлөкпулду – 3478,0 млн.сом, “балага сүйүнчү” жөлөкпулу - 650,3 млн.сом каржыланган.                     
2020-жылдын 1-январына карата ай сайын кошумча социалдык жөлөкпулду (АКСЖ) 3700   сом өлчөмүндө алуучулардын саны 525 адамды түздү (төмөндөө - 5,1%). АКСЖду төлөөгө 24,0          млн.сом өлчөмүндө акча каражаты каржыланды.                        
Аз камсыз үй-бүлөлөрдүн социалдык корголушунун деңгээлин жогорулатуу максатында 2019-жылдын 1-декабрынан тартып “үй-бүлөгө көмөк” жөлөкпулдун өлчөмү эсептеле турган кепилденген эн төмөнкү кирешенин (КЭТК) өлчөмү 900 сомдон 1000 сомго (10%) жогорулатылды.  

Мындан тышкары, 2019-жылдын 1-декабрынан тартып үч же андан көп бала төрөлгөн учурда ар бир балага 50 000 сом өлчөмүндө «балага сүйүнчү» бир жолу берилүүчү жөлөкпул дайындала баштады.              
2019-жылдын июль айынан тартып «балага сүйүнчү» жөлөкпулун берүүнүн «бирдиктүү терезе» принциби боюнча жөнөкөйлөштүрүлгөн механизми ишке киргизилди жана эффективдүү иштеп жатат. Эми «балага сүйүнчү» жөлөпулуна кайрылган жана акча каражаттарды алардын счетуна которуу убактысы эки гана жумуш күндү түзөт (Кыргыз Республикасынын Өкмөтүнүн 2019-жылдын 6-июнундагы №  283 токтому).   

Мындан тышкары, арыз берүүчү «балага сүйүнчү» жөлөкпулун кайрылган жерине карабастан банктын кайсы болбосун филиалында ала алат. Банктын эсепке акча каражаты түшкондон кийин алуучуга смс-билдирүү алат.  

2019-жылдын 1-январынан тартып жөлөкпулга үй-бүлөнүн муктаждыгын аныктоодо үй-бүлөнүн кирешесинен багууга жана көзөмөлгө дайыма муктаж болгон ден соолугунун мүмкүнчүлүгү чектелүү баланын жеке ассистентинин кызмат көрсөтүүлөрүнүн акысы алынып салынды (Кыргыз Республикасынын Өкмөтүнүн 2019-жылдын 29-мартындагы № 149 токтому).    

Аз камсыз үй-бүлөлөрдү кошумча колдоо аракеттери. Аз камсыз болгон үй-бүлөлөрдү социалдык колдоонун активдүү чаралары менен колдоо, социалдык-экономикалык абалды жакшыртуу жана аз камсыз үй-бүлөлөрдүн ичинен кичине өндүрүүчүлөрдүн потенциалын жогорулатуу максатында Министрлик БУУнун БДАТП менен биргеликте масштабдуу долбоор ишке ашырылууда.    
2020-жылдын 1-январына карата 803 инфраструктуралык, окутуу жана киреше алып келүүчү долбоорлор ишке ашкан, алардын алкагында ун жана өсүмдүк майы түрүндө азык-түлүктөр менен 88,5 миң адам (же 17,0 миң аз камсыз болгон үй-бүлө) камсыз болгон. Долбоордун алкагында 4708 тонна азык-түлүк жардам таратылган. 
Долбоор алкагында жергиликтүү коомдоштуктун муктаждыгына жана алар өндүргөн продукциянын кошумчаланган наркын жогорулатуу максатында кичине кайра иштетүүчү 8 цех  Ош (жер-жемишти, жашылчаларды кургатуу - АО «Тепе-Коргон», жүндү иштетүү АО «Мирмахмудов», консервациялоо - АО «Шарк»), Жалал-Абад (сүттү кайра иштетүү - АО «Таш-комур»), Нарын (жүндү иштетүү - АО «Большевик», АО «Жаны-Талап») жана Талас (жер-жемишти, жашылчаларды кургатуу - АО «Чолпонбай», АО «Озгоруш») облустарында ачылган жана ишке киргизилди.  
Ар бир цехте жергиликтүү калктын ичинен 5 кишиге чейин иштейт, жалпысынан алар аз камсыз үй-бүлөдөгү активист аялдар. Долбоорго тартылган бардык катышуучуларга атайын өндүрүштө коопсуздукту башкаруу, бизнести пландаштыруу, маркетинг боюнча окутуулар өткөрүлгөн. Ар бир цехтин жумушчу кубаттуулугу бир күндө 200 дөн 500 кг/литр чейин чийки затты иштетүүгө эсептелген. 
Азык-түлүктөр (ун, өсүмдүк майы) жана акча каражаттары жардам алуучуларга (аз камсыз үй-бүлөлөргө) бир катар аткарган иштер (жолдорду, каналдарды, ичүүчү суу системаларын куруу, социалдык объектилерди ремонттоо ж.б.) үчүн берилген.      

Социалдык кепилдиктерди жана компенсацияларды берүү. Жеңилдиктердин ордуна акчалай компенсациялар ай сайын 25 категориядагы жарандарга төлөнүп берилет. Акчалай компенсациялардын өлчөмү жашаган регионуна карабастан 1000 сомдон 7000 сомго чейин белгиленген, бул мурун мыйзамда белгиленген жеңилдик кызматтардын наркына туура келет. 2020-жылдын 1-январына карата жеңилдиктердин ордуна ай сайын акчалай компенсацияларды алуучулардын саны 42,0 миң адамды түзгөн (төмөндөө - 3,7%). Республикалык бюджеттин каражатынан жеңилдиктердин ордуна акчалай компенсацияларды төлөөгө жалпы суммасы 1027,8 млн. сом (төмөндөө - 3,6%) акча каражаты каржыланган.         
Улуу Ата Мекендик согуштун ардагерлерине социалдык колдоо республикалык бюджеттин каражаттарынын эсебинен каржылануучу ай сайын жана жылына бир жолу берилүүчү төлөмдөр түрүндө жүргүзүлөт.                
2019-жылы Улуу Ата Мекендик согуштагы Жеңиштин 74-жылдыгына карата Улуу Ата Мекендик согуштун ардагерлерине бир жолу берилүүчү кошумча акчалай жөлөкпулдар (100 сомдон 600 сомго, 10000 сомдон 15000 сомго чейин) берилди.     
Мындан тышкары, Кыргыз Республикасынын Президентинин (2019-жылдын 30-апрелиндеги № 89) буйругуна ылайык Улуу Ата Мекендик согуштун ардагерлерине 20000 сом өлчөмүндө бир жолу берилүүчү акчалай жөлөкпул бөлүнүп берилди.    

Жалпысынан бул максаттарга 34,2 млн.сом каржыланган (алуучулардын саны - 2476 адам).     

Отчеттук мезгилде Кыргыз Республикасынын Президентинин ай сайын стипендиясын үстөк менен кошкондо 10000 сом өлчөмүндө 278 адам алган, жалпы суммасы 40,0 млн.сом каржыланган. Жалпысынан республика боюнча өткөн жылдын ушул мезгилине салыштырмалуу стипендия алуучулардын саны табигый кемүүгө байланыштуу 122 адамга кыскарган.   
Афганчы - жоокерлерге жана алардын үй-бүлөлөрүнө мамлекеттик колдоо көрсөтүү максатында, Афганстандан советтик аскерлердин чыгарылышынын 30 жылдыгына байланыштуу, 1978-жылдын июлунан тартып 1989-жылдын 15-февралына чейин Афганстандын аймагындагы согуштук аракеттерде кыргызстандыктардын керсөткөн эрдиктерине жана кайратмандыгына баа берүү менен, Кыргыз Республикасынын Өкмөтүнүн 2019-жылдын 12-февралындагы № 18-б буйругу менен кошумча бир жолку акчалай жөлөкпул  бөлүндү: 

· согуштук аракеттерде жаракат алган майып - аскер кызматчыларына - 5,0 миң сом;

· согуштук аракеттердин катышуучуларына - 5,0 миң сом; 

· аскердик кызматтагы милдеттерин аткарууда курман болгон согуштук аракеттердин катышуучуларынын үй-бүлөлөрүнө - 5,0 миң сом.  

Республикалык бюджеттин каражатынын эсебинен кошумча бир жолку акчалай жөлөкпулду төлөөгө жалпы суммасы 28,9 млн. сом акча каражаты каржыланган (алуучулардын саны - 5713 адам).                
Иштегендерди социалдык камсыздоо. Кош бойлуулук жана төрөт боюнча жөлөкпул жана расымдык жөлөкпул алуучулардын жалпы саны 41,4 миң адамды түздү, алардын ичинен кош бойлуулук жана төрөт боюнча жөлөкпул 38,5 миң адам, расымдык жөлөкпул - 2,9 миң адам. Кош бойлуулук жана төрөт боюнча жөлөкпулдун орточо өлчөмү 8673,1 сом. Расымдык жөлөкпулдун орточо өлчөмү 3419,1 сом. Каржыланган жөлөкпулдардын жалпы суммасы 344,3 млн. сомду түздү, алардын ичинен кош бойлуулук жана төрөт боюнча жөлөкпулга 334,2 млн. сом, расымдык жөлөкпулга 10,1 млн. сом.           
Социалдык тейлөө. Министрликтин системасында 17 социалдык стационардык мекемелер (ССМ) иштейт, аларда 2391 багылуучу бар, алардын арасында улгайган жарандар жана ДМЧА - 742, психоневрологиялык диагноз менен ооруган - 1225 чоңдор жана 424 бала.                 
2020-жылдын 1-январына карата 931 социалдык кызматкер 9,8 миңден ашык жалгыз улгайган жарандарга жана ДМЧА, турмуштук оор кырдаалдагы балдарга үйдө кызмат көрсөтөт.                     
Министрлик тарабынан ССМ багылуучулардын жашоо шартын жакшыртуу боюнча  максатка ылайык иштер аткарылууда. Азыркы учурда Жалал-Абаддагы балдар үчүн психоневрологиялык ССМ базасында ДМЧ балдар үчүн реабилитациялык борбордун курулушу аякталды. Ошондой эле Беловодскийдеги балдар үчүн психоневрологиялык ССМ капиталдык ремонт жана имаратка улай курулушу дагы аякталды. Бул максаттарга республикалык бюджеттин эсебинен 136,3 млн.сом  бөлүнгөн (Кыргыз Республикасынын Өкмөтүнүн 2018-жылдын 28-апрелиндеги № 151-буйругу).           
Бул мекемелердин реабилитациялык корпусун эрготерапия жана физикалык терапия кабинеттерин ISO 9001 стандарттарына ылайык келүүчү техникалык көмөкчү каражаттар менен жабдуу үчүн Жалал-Абаддагы балдар үчүн психоневрологиялык ССМ (48,0 млн.сом) жана Беловодскийдеги балдар үчүн психоневрологиялык ССМ (46,0 млн.сом) жалпы суммасы 94,0 млн.сом акча каражаты бөлүнгөн (Кыргыз Республикасынын Өкмөтүнүн 2019-жылдын 5-сентябрындагы № 326-буйругу).      
Токмоктогу психоневрологиялык № 2 ССМ менен Кыргыз Республикасындагы Япониянын Өкүлчүлүгүнүн грант-контракттын алкагында жалпы суммасы 70 765 (5 млн.сомго жакын) АКШ долларына эмерек, техника жана курулуш материалдарды  Токмоктогу психоневрологиялык № 2 ССМ алды. Жардам Япония Өкмөтүнүн Гранттык программасынын алкагында ишке ашты.    
Турмуштук оор кырдаалда турган үй-бүлөлөрдү жана балдары социалдык колдоо. 2020-жылдын 1-январына карата 5369 турмуштук оор кырдаалга кабылган балдар табылган, алардын ичинен 2796 (52%) бала турмуштук оор кырдаалдан чыгарылган. Мындан тышкары 5189    турмуштук оор кырдаалга кабылган үй-бүлө табылган, алардын ичинен турмуштук оор кырдаалдан 1051 (20,2%) чыгарылган. Бул багытта иштер улантылууда.                 

Үй-бүлөлүк тарбыянын өзгөчө маанилүү экенин эске алуу менен, Министрлик тарабынан ата-энесинин кароосунан ажыраган балдарды жана жетим балдарды тарбиялоонун үй-бүлөлүк формасын өнүктүрүү боюнча иштер жүргүзүлүп келет. 2020-жылдын 1-январына карата 46 бала кабыл алуучу үй-бүлөдө тарбия алууда.                                 
2018-жылы 132 кабыл алуучу үй-бүлөлөр үчүн талапкерлер окуудан өтүштү. Азыркы учурда 70 кабыл алуучу үй-бүлөлөр үчүн талапкерлердин тизмеси даярдалды.  
Отчеттук мезгилде Россия Федерациясынан жана Казахстан Республикасынан чет жакта ата-энесинин кароосуз калган 20 жашы жете элек бала алынып келди. Жалпысынан 2011-2019-жж. Кыргызстанга 117 бала алынып келген, алардын ичинен: үй-бүлөгө тарбиялоого (асыроого) - 45, үй-бүлөгө - 25, камкордукка - 12, балдардын мекемелеринде - 35.          
Балдардын укуктарын бузуу фактысына ыкчам таасир этүү, балдарга карата кризистик кырдаалды болтурбоо максатында Министрликтин алдында “Балдар үчүн ишеним телефону” борбору” мамлекеттик мекемеси кыскача үч сандуу “111” номери менен шашылыш оперативдик кызматы иштейт (Кыргыз Республикасынын Өкмөтүнүн 2015-жылдын 24-июнундагы № 406 токтому). Отчеттук мезгилде “Балдар үчүн ишеним телефону” аркылуу 143630 телефон чалуулар болгон, алардын ичинен 1832  (чоңдор - 263, балдар - 1569) реалдуу телефон чалуулар үй-бүлөлүк мамилелер жана чыр-чатактар, баланын тарбиясы жана жүрүш-турушу, мектеп рэкети ж.б. келип түшкөн. Ар бир кайрылуу боюнча консультация жана сунуштар берилген.                    
Жалпы республика боюнча балдарга карата зордук-зомбулуктун алдын алуу боюнча райондук штабдын иштери кайрадан жандандырылды. Уймо уй кыдыруулардын жыйынтыгында жалпысынан 106 985 эмгек мигрантарынын балдары аныкталган, алардын ичинен 89 544 бала сырткы мигранттардын балдары болгон.  2019-2020-жылдарга балдарга карата ырайымсыз мамилени жана зомбулукту болтурбоо боюнча ыкчам чаралардын планы иштелип чыгып  бекитилди (Кыргыз Республикасынын Өкмөтүнүн 2019-жылдын 29-мартындагы № 82 буйругу).

ТОК кабылган балдарды документтештируу боюнча алгылыктуу иштер аткарылды. Жалпы республика боюнча 1200 туулгандыгы тууралуу күбөлүгү жок бала табылган, алардын ичинен 700 ашык бала документтер менен камсыз болду. 

2019-жылдын 18-мартындагы Кыргыз Республикасынын Өкмөтүнүн токтому менен интернат тибиндеги балдар мекемелеринин маалымат-талдоо системасын иштетүүнүн тартиби бекитилген.   
Министрликтин веб-сайтында интернат тибиндеги балдар мекемелеринин маалымат-талдоо системасы иштеп жатат (http://children.mlsp.gov.kg). Бул базада интернат тибиндеги балдар мекемелерине балдардын катталышы, жайгаштырылышы каттоо жүргүзүлөт. 2020-жылдын 1-январына карата базада 140 ашык мекеме катталган, жана 9566 бала боюнча маалымат киргизилген.                           
2019-2021-жылдарга интернат тибиндеги балдар мекемелеринин системасын реформалоо боюнча иш-аракеттер планы бекитилген (Кыргыз Республикасынын Өкмөтүнүн 2019-жылдын 27-сентябрындагы № 501 токтому). 
Министрлик тарабынан ЮНИСЕФтин колдоосу менен турмуштук оор кырдаалда турган балдардын автоматташтырылган базасы иштелип чыкты. Алдын ала иштелип чыккан базасынын түзүмү пилоттоштурулган. Анын жыйынтыгы менен базасынын түзүмү кошумча модулдар менен толукталган. Азыркы учурда бул базаны беш райондо кайрадан пилоттоштуруу жүргүзүлүүдө (Биринчи май, Свердлов, Ысык-Ата, Сокулук, Москва).     
2018-2028-жылдарга Кыргыз Республикасынын Өкмөтүнүн үй-бүлөнү колдоо жана балдарды коргоо Программасын ишке ашырылууда (Кыргыз Республикасынын Өкмөтүнүн 2017-жылдын 14-августундагы № 479 токтому). Бул программа үй-бүлө институтун бекемдөө жана өнүктүрүү, үй-бүлөнүн байгерчилик деңгээлин жогорулатуу, балдардын укуктарын жана кызыкчылыктарын коргоого багытталган.       
Медициналык-социалдык экспертизалоо (МСЭ) системасын оптимизациялоо. Министрликтин системасында 27 медициналык-социалдык эксперттик комиссия (МСЭК) иштейт, алар майыптуулук фактысын белгилөө боюнча ырастоо жана кайрадан ырастоону, майыптуулуктун тобун, себебин, мөөнөтүн аныктайт жана ДМЧА реабилитациялоо боюнча жеке планын иштеп чыгат.           
Министрлик тарабынан майыптуулукту аныктоодогу жана көйгөлөрдү чечүүдөгү мамилелерди эл аралык стандарттар жана ченемдерге ылайык өзгөртүү боюнча максаттуу иштер аткарылууда.      
МСЭКтин негизги кызматтары бара-бара ДМЧАлар үчүн социалдаштырылат, аларга өз учурунда медициналык жактагы экспертиза (майыптыкты аныктоо) жана социалдык жактагы экспертиза (эмгекке жарактуулугу боюнча) тарабында адаптацияланат.  
Балдардын церебралдык шал оорусу (БЦШ) менен ооруган балдарга майыптык боюнча баа берүүдө жана калыбына келтирүүнүн жекече программасын иштеп чыгууда Кыймыл-аракеттин, тиричилик аракеттердин жана ден соолуктун чектелишинин эл аралык классификациясынын (КЭК) элементтерин колдонуу менен пилоттук сыноону жүргүзүүнүн иш аракеттеринин Планы ишке ашырылды. (2017-жылдын 19-майындагы жана 18-декабрындагы Эмгек жана социалдык өнүгүү министрлигинин, Саламаттык сактоо министрлигинин жана Билим берүү жана илим министрлигинин ведомстволор аралык буйруктары).      
Пландын алкагында МСЭК № 1 жана № 3, ҮМБ № 13, Токмок шаарындагы МСЭК, “Максат” РБ, Ош реабилитациялык борбордун, Ош облустук оорукананын базасында майыптуулукту баалоодо жана ДМЧА реабилитациялык жеке планын (РЖП) иштеп чыгууда КАЭК колдонууну пилоттук сыноо болду.       
Пилоттук сыноонун жыйынтыгы Кыргыз Республикасында майыптуулукту аныктоодогу жана ДМЧА реабилитациялоодо заманбап мамилелерди киргизүү мүмкүнчүлүкторүн корсоттү. Ошондой эле пилоттук сыноодогу адистердин оз ара кызматташуу жана коммуникациянын жакшырганы байкалган, бул болсо РЖП ишке ашырууга жакшы таасир берди.          

Электрондук отчётторду берүү жана процесстерди автоматташтыруу максатында МСЭКтин ишинде СЖКМСти колдонууну киргизүү боюнча иштер аткарылууда.         
Пилоттук сыноонун жыйынтыгы менен КЭК жоболоруна ылайык жарандарды ДМЧА деп аныктоо боюнча жобого өзгөртүүлөрдү киргизүү каралган Кыргыз Республикасынын Өкмөтүнүн токтомунун долбоору иштелип чыкты. Азыркы учурда токтомдун долбоору министрлик жана ведомстволор менен макулдашуудан отуудо. Ошондой эле, 2023-ж. чейинк Кыргыз Республикасында ДМЧА реабилитациялоо жана майыптуулукту аныктоо системасын оптималдаштыруу боюнча иш-чаралар планынын (Жол картасы) долбоору иштелип чыкты.    
ДМЧА үчүн кызматтарды көрсөтүү. Майыптуулук фактысын белгилөө боюнча ырастоодон 42865 адам өткөн, бул өткөн жылдын ушул мезгилине салыштырмалуу 2,4% аз (1057 адам). Майып деп эсептелген жарандардын саны 2,7% (1151 адам) кыскарган, алардын ичинен биринчи жолу майып деп эсептелгендердин саны 3,9% жогорулаган (411 адам), майыптыгы кайрадан белгиленгендердин саны 4,9% (1562 адам) азайган. Отчеттук мезгилде 40052 ДМЧА реабилитациялоонун жеке планы (РЖП) толтурулган.        
Министрлик протездик-ортопедиялык продукцияны даярдоо жана майып коляскаларын кураштыруу боюнча иштер дайыма жүргүзүп жатат. Ортопедиялык бут кийимдердин сырткы түзүлүшүн жакшыртуу, протездик буюмдардын жаңы технологиясы өздөштүрүлгөн жана колдонууда. Отчеттук мезгилде жекече журуучу каражаттар, протездик-ортопедиялык буюмдар жана башка каражаттар менен 12648 адам камсыз болгон.         
Майыптык кресло-коляскасы менен 365 ДМЧА камсыз болгон, алардан ДМЧ балдар - 72 (19,7%).     
Санатордук-курортук жолдомолор 5426 ДМЧА берилген.  
Реабилитациялоо курсунан 1000 ДМЧА өткөн, анын ичинде 88 ДМЧ балдар (8,8%).    Отчеттук мезгилде 189 ДМЧА компьютердик билим, тигүү жана бычуу курстарынан өткөн.   
Дайыма багууга жана көзөмөлгө муктаж болгон ДМЧ балдары бар ата-энелерге колдоо көрсөтүү максатында багууга жана көзөмөлгө дайыма муктаж болгон ДМЧ балдары бар ата-энелерди колдоо максатында социалдык кызматтын жаңы түрү «жеке ассистентти» түзүү боюнча КР Өкмөтүнүн чечими кабыл алынды (КР Өкмөтүнүн 2018-жылдын 23-ноябрындагы № 556 токтому).   
Ай сайын жардам катары жеке ассистенттин кызматын төлөөнүн өлчөмү 4900 сом белгиленген.     
2020-жылдын 1-январына карата жеке ассистенттин кызматын алуучулардын саны 6557   адамды түздү. Бул максатка 386,4 млн.сом акча каражаты каржыланды.    
Майыптардын укуктары тууралуу Конвенцияны ратификациялоо. ДМЧА укугун камсыздоо жана жашоо сапатын жакшыртуу, ошондой эле Майыптардын укуктары жөнүндө БУУнун Конвенциясын (мындан ары - Конвенция) ратификациялоого сунуштарды даярдоо максатында 2014-2017-жылдарга Кыргыз Республикасында ДМЧА жашоо сапатын жакшыртуу жана укуктарын камсыздоо иш-чаралар комплекси ишке ашырылган.      
Кыргыз Республикасынын “Бириккен Улуттар Уюмунун Башкы Ассамблеясы тарабынан 2006-жылдын 13-декабрында кабыл алынган жана 2011-жылдын 21-сентябрында кол коюлган Майыптардын укуктары жөнүндө БУУнун Конвенциясын ратификациялоо жөнүндө”  Мыйзамы 2019-жылдын 13-мартында кабыл алынган. Конвенцияны ратификациялоо ДМЧА укуктарын коргоого жана алардын жарандык, саясий, экономикалык, социалдык жана маданий турмушка жигердүү катышууларына мүмкүнчүлүктөрдү камсыздоого, ошондой эле көрсөтүлгөн укуктардын көзөмөлдөөнү жогорулатууга көмөк болот.             
Кыргыз Республикасынын Өкмөтүнүн 2019-жылдын 21-майындагы № 143-б буйругу менен  Майыптардын укуктары жөнүндө БУУнун Конвенциясынын жоболорун ишке ашыруу боюнча ведомстволор аралык жумушчу топ түзүлгөн. Азыркы учурда Майыптардын укуктары жөнүндө БУУнун Конвенциясынын жоболорун ишке ашыруу боюнча биринчи кезектеги иш-чаралар планынын долбоору иштелип чыкты.   
Эмгек рыногу жана калктын жумуштуулуга көмөктөшүү. Отчеттук мезгилде жумушсуз жарандарга жумушка орноштурууга көмөктөшүүгө багытталган практикалык чаралар ыраттуу түрдө аткарылды.  
Расмий статистикалык маалыматка ылайык 2018-жылы экономикалык жактан активдүү калк 2538,7 миң адамды түзгөн. Иштеген калктын саны 2382,5 миң адамды түздү.
Жумушсуздардын жалпы саны 156,3 миң адамды түзгөн (төмөндөө - 10,1%). Жалпы жумушсуздуктун деңгээли 6,2% (төмөндөө - 0,7 пайыздык пункт) түзгөн.    
2020-жылдын 1-январына карата иш менен камсыз кылуу кызматтарында эсепте турган жумушсуздардын саны 94,2 миң адамды түзгөн, алардын ичинен расмий жумушсуз макамы барлар - 76,1 миң адам.            
Республика боюнча расмий жумушсуздуктун деңгээли 3,0% түзгөн, экономикалык активдүү калктын санынан (2538,7 миң адам). Ошол эле учурда расмий жумушсуздуктун денгээли Жалал-Абад (22,7 миң адам же болбосо 5,9%), Баткен (10,9 миң адам же болбосо 5,6%),   Ош (19,5 миң адам же болбосо 3,3%) облустарында байкалат. Ал эми төмөн денгээл Бишкек шаарында (5,9 миң адам же болбосо 1,2%) жана Чуй облусунда (4,2 миң адам же болбосо 1,1%)  катталган.               
Иш менен камсыз кылуу кызматына билдирилген бош орундардын саны 27,3 миң бирдикти түзгөн, алардын ичинде жумушчу адистиктерге суроо-талап басымдуулук болгон. 4,4 миң  жумушчу орун суроо-талап кылынбай калган жана бир бош жумушчу орунга 21 адам талапкер болгон.       
2020-жылдын 1-январына карата иш менен камсыз кылуу кызматтарына 163,4 миң адам кайрылган. Жалпысынан 101,0 миң адам эмгек жана ишке орноштурууга көмөктөшүү маселелери, кесиптик жана кайрадан окуу, кесип тандоо боюнча консультацияларды алышты.         
Иш менен камсыз кылуу кызматтарынын эң бир негизги милдети бул ишке орноштурууга көмөктөшүү. Отчеттук мезгилде иш менен камсыз кылуу кызматтарынын жардамы менен 27,0  миң жумушсуз ишке орноштурулган.

Мындан тышкары, ишке орноштурууга көмөк көрсөтүү эмгек рыногунда активдүү чараларды өткөрүү жолу менен жүзөгө ашырылат. Отчеттук мезгилде эмгек рыногунда активдүү иш-чаралар (акы төлөнүүчү коомдук иштер, кесипке окутуу) менен 25,6 миң адам камтылган.       
Эмгек рыногундагы чыңалууну жеңилдетүүчү активдүү политиканын бирден-бир багыты  болуп коомдук акы төлөнүүчү жумуш эсептелет, убактылуу иш менен камсыз кылуу менен бирге республиканын аймактарындагы социалдык инфраструктураны жакшыртуу багыты менен ишке ашырылат. Отчеттук мезгилде акы төлөнүүчү коомдук жумуштарга 17,9 миң адам жиберилген.  
Эмгек рыногундагы жумушсуздардын атаандаштыгын жогорулатууда эмгек рыногунун талабын эске алып, белгилүү бир кесипке жумушсуздар окутууга жөнөтүлөт, иш менен камсыз кылуу кызматтарында кесиптик окутууга 7,7 миң адам жиберилген. Ишсиз жарандарды окутуу негизинен эмгек рыногунда талап кылынган кесиптерге өткөрүлгөн. Бул-газоэлектроширеткич, чач тарач, компьютер оператору, 1С билген бухгалтер, ашпозчу, швея, бычмачы, офис-менеджер, электромонтаждоочу, айдоочу болгон.         
Министрлик дайыма ДМЧА ишке орноштуруу боюнча иштер өткөрүп келет. 2019-жылы ДМЧА республикада бекитилген квотанын саны 615 жумуш орунду түзгөн, алардын ичинен: Бишкек шаары - 143; Баткен облусу - 57; Чуй облусу - 27; Талас облусу - 128; Нарын облусу - 21; Ош облусу - 79; Жалал-Абад облусу - 102; Ысык-Көл облусу - 38; Ош шаары - 20. 

Иш менен камсыз кылуу кызматынын жардамы менен 240 ДМЧА ишке орноштурулган,  анын ичинен квоталанган орундарга – 101 ДМЧА (жылдык квотанын 16,4% түзөт).     

Мындан тышкары, активдүү иш-чаралар (акы төлөнүүчү коомдук иштер - 152, кесипке окутуу - 197) менен 349 адам камтылган.    

2020-жылдын 1-январына карата Министрликтин аймактык түзүмдүк бөлүмдөрүндө каттоодо 669 ДМЧА турат.     

Жумушсуздарды, алардын ичинде калктын аярлуу катмарында жарандарды ыкчам ишке орноштуруу максатында бош орундар жарманкеси өткөрүлүп турат. Отчеттук мезгилде республика боюнча 52 бош орундар жарманкеси өткөрүлгөн, аларга 12551 адам катышкан. Ишке орноштурууга 2469 адам жөнөтүлгөн. Жалпы кайрылгандардын ичинен 771 адам жумушка орноштурулган. Жарманкелерде 839 жумуш берүүчүлөр катышкан.      
 Министрлик Кыргыз Республикасынын Улуттук статистикалык комитети, Кыргыз Республикасынын Өкмөтүнүн Чүй облусу боюнча ыйгарым укуктуу өкүлүчүлү, ЖИА бизнес-ассоциациясы менен биргеликте Чуй облусу боюнча эмгек рыногуна изилдөө/талдоо жүргүзүлдү (2019-жылдын 1-майынан 1-июлуна чейин). Чуй облусунун чарбакер субъектилеринин (юридикалык жана физикалык жактар) арасында сурамжылоо жүргүзүлдү. Бул иштерди аткарууга ЖЧКУ «Эрфольг Консалт» изилдөөчү компаниясы тандалып алынган. Талдоонун жыйынтыгында 2019-жылга жумушчу күч ар бир кесип жана квалификация боюнча күтүлгөн суроо-талаптын эсеби жана 2020-жылга божомолу даярдалды.    
2019-жылы 2013-жылдын 31-майында Минск шаарында кол коюлган Евразия экономикалык коомдоштукка башка мүчө-мамлекеттин аймагында эмгек ишин жүзөгө ашырууда Евразия экономикалык коомдоштукка мүчө-мамлекеттин биринин жарандары менен өндүрүштө болгон кырсык учурларын териштирүүнүн тартиби жөнүндө макулдашуу ратификацияланды (Кыргыз Республикасынын 2019-жылдын 11-январындагы № 34 Мыйзамы).   

Кыргыз Республикасынын Өкмөтүнүн чечими менен «Мажбурлап иштетүү жөнүндө 1930-жылдагы конвенциянын 2014-жылдагы протоколун ратификациялоо боюнча» Кыргыз Республикасынын Мыйзамынын долбоору жактырылган (Кыргыз Республикасынын Өкмөтүнүн 2019-жылдын 6-сентябрындагы № 457 токтому). 

Санариптештирүү. Министрлик тарабынан «Санарип Кыргызстан 2019-2023» санариптик трансформациялоо концепциясын ишке ашыруу боюнча Жол картасын ишке ашыруу боюнча максатка ылайык иштер аткарылууда. 

Министрликтин автоматташтырылган маалымат базалары Социалдык коргоонун бирдиктүү маалымат базасы (СКБМБ) жана Эмгек рыногунун маалыматтык системасы (ЭРМС) маалыматтык системалар ОРДО каталогунда катталган жана “Түндүк” электрондук ведомстволор аралык өз ара аракеттенүү системасына толугу менен кошулган.  

Санарариптештируу алкагында мамлекеттик жөлөкпулду дайындоо үчүн жарандардан 8 маалымат/ маалымкатты (паспорт, пенсия алууга укугу жок экендиги жөнүндө маалымкат, камсыздандыруу салымдарынын суммасы жана көлөмү жөнүндө маалымкат, ишкердик тууралуу маалымкат, патенттин  наркынын суммасы, туулгандыгы, үй-бүлө мүчөсүнүн каза болгондугу тууралуу күбөлүк, кыймылдуу мүлктүн бар экендиги жөнүндө маалымкат) талап кылуу алынып салынды.  

Кыргыз Республикасынын мамлекеттик кызматтардын порталында (www.egov.kg) Министрликтин 12 мамлекеттик кызматтары тесттик түрдө жайгаштырылган.     

Балдарды асыроо тартиби жонокойлоштурулду, б.а. эми жарандар асырап алууга документтерин Мамлекеттик кызматтар порталы  (www.ego.kg) аркылуу берсе болот. Ал эми баланы асыроо боюнча кортундуну берүү мөөнөтүн 14 күндөн 7 күнгө кыскартылды.            

Калкты иш менен камсыз кылууга көмөктөшүү системасын санариптештирүүнүн алкагында жалпы республика боюнча «Эмгек рыногун автоматташтырылган маалыматтык системасы» (ЭРМС) программалык камсыздоо ишке киргизилуудо. ЭРМС - бул ишке орноштуруу чөйрөсүндөгү атайын ачык система, ал жумушсуздарды жана жумуш берүүчүлөрдү эмгек рыногундагы пайда болгон тенденциялар, талап кылынган кесиптер жана бош орундар боюнча маалымат менен камсыз кылат.  
Мындан тышкары, негизги режимде «Жумуштуулук» (www.zanyatost.kg) интерактивдүү порталы ишке киргизилди, анда республика боюнча бардык бош орундар, иш менен камсыз кылууга көмөктөшүү чөйрөсүндөгү мамлекеттик кызмат көрсөтүүлөр, ошодой эле иш-чаралар жана жаңылыктар жайгаштырылган. 

Отчеттук мезгилде мамлекеттик төлөмдөрдун өлчөмүн эсептөөчү электрондук онлайн калькулятор ишке киргизилди (мамлекеттик жолокпулдар, акчалай компенсациялар, расымдык жолокпул, жумушсуздук боюнча жолокпул). Эми жарандар өз алдынча социалдык төлөмдөрдүн өлчөмүн алдын ала эсептеп биле алат.
Гендердик саясат. Кыргыз Республикасында гендердик теңчилик жетишүү боюнча мамлекеттик саясат Кыргыз Республикасынын 2020-жылга чейин гендердик теңчиликке жетишүү боюнча улуттук стратегиясы алкагында ишке ашырылууда.       
2018-2020-жылдарга Кыргыз Республикасында гендердик теңчиликке жетишүү боюнча иш-аракеттердин улуттук планы ишке ашырылууда (Кыргыз Республикасынын Өкмөтүнүн 2018-жылдын 19-ноябрындагы № 537 токтому).      
2017-жылдын апрель айында үй-бүлөлүк зомбулуктун алдын алуунун жана аны болтурбоонун, үй-бүлөлүк зомбулуктан жабыр тарткан адамдарды социалдык-укуктук сактоону жана коргоону камсыз кылуунун укуктук негиздерин аныктоого багытталган “Үй-бүлөлүк зомбулуктан сактоо жана коргоо жөнүндө” Кыргыз Республикасынын Мыйзамы кабыл алынган.
2019-жылдын 1-ноябрында КР Өкмөтүнүн “Үй-бүлөлүк зомбулуктан жабыр тарткан адамдарга жардам көрсөтүүнүн тартиби боюнча” № 390 токтому кабыл алынды.  

Кыргыз Республикасынын төртүнчү мезгилдүү баяндамасына карата Аялдарды басмырлоонун бардык формаларын жоюу жөнүндө конвенция боюнча БУУнун комитетинин корутунду сунуштамаларын ишке ашыруунун иш-аракеттер планынын аткарылышы 2017-жылдын 2 жарым жылдыгынын жыйынтыгы боюнча жалпыланган маалымат Кыргыз Республикасынын Өкмөтүнүн Аппаратына жөнөтүлгөн.      
БУУнун комитетинин жыйынтыктоочу сунуштарынын 22 с, 28 b и d пунктарын аткарылышы боюнча орто аралык маалымат Кыргыз Республикасынын Тышкы иштер министрлигине жөнөтүлгөн.       
Кыргыз Республикасынын Өкмөтүнүн 2019-жылдын 1-мартындагы № 35 тескемеси менен  аялдарды басмырлоонун бардык формаларын жоюу жөнүндө конвенциянын нормаларын аткаруу боюнча Кыргыз Республикасынын бешинчи мезгилдүү баяндамасы жактырылган.    
Министрлик өнүгүү боюнча өнөктөштөрдүн жардамы менен Пекин декларациясынын жана  Кыргыз Республикасында Пекин аракеттер платформасынын аткарылышы боюнча улуттук консультациялар өткөрүлдү (2019-ж. 4-11-апрелинде).      
2019-жылдын 15-16-майында Шанхай кызматташтык уюмунун (ШКУ) өлкөлөрүнүн аялдарынын II форуму өткөрүлдү. Бул иш-чарада ШКУ өлкөлөрүнүн өкүлдөрү катышты - Индия, Казахстан, Кыргызстан, КЭР, Пакистан, Россия, Таджикистан, Узбекистан. Ошондой эле, Азербайджан, Афганистан, Белоруссия, Иран, Монголия байкоочу өлкөлөрдөн дагы катышты.   
Иш-чаранын негизги максаты: ШКУнун өнүгүү боюнча чакыруу алкагында Пекин аракеттер Платформасынын ишке ашыруу жана Туруктуу өнүгүү максаттарынын улутташтыруу алкагында гендердик өлчөөнү киргизүү жана аялдардын катышуусун жогорулатуу.  Форумдун жыйынтыгында резолюция кабыл алынды. 

